
Vassjeverrudagá gáktuj



Dán diehtotjállaga ulmme l dunji gut 
la boadádallam jali soajtá boadádallat 
vassjeverrudahkaj. Dánna dån oattjo ienep 
diedojt birra mij la vassjeverrudahka, makkir 
riektá li dujna boadádallam ulmutjin, gåktu 
polijssadiedádus dagáduvvá ja dårja ja suoje 
birra ja viehkev majt sebrudak  máhttá fállat.

Le gus dån boadádallam 
vassjeverrudahkaj?
Boadádallat verrudahkaj dávk lisj alvos illastibme. Jus verrudahka 
dagáduvvá ietját persåvnå diehti de illastibme sjaddá tjavgap. Dån dávk de 
littja boadádallam vassjeverrudahkaj.  

Svierigin riekknidallá lágadis nuppástallam ja hasodibme ulmusjjuohkusij 
vassjeverrudahkan. Valla akta makkir verrudahka máhttá årrot 
vassjeverrudahka jus oarre l vuoledit verrudakulmutja identitejtav. Máhttá 
vuododum 

•	 lijggebájnnuj

•	 rijkalasj jali almmuktjerdak mádduj

•	 jáhkkudahkaj

•	 seksualalasj iesjvuohtaj

•	 sjärvvaj

•	 sjiervveidentitäjttaj jali iesjvuohtaj 

•	 ietjá sjimuk vidjurij.

Dujna illa  dárbbo tjadnusijn dájs juohkusijs  muhtemij boadádalátjit 
vassjeverrudahkaj. Nuoges la vierredahkke jahkká dujna l tjanos jali aktit 
duv ássjijda ma guosski boadádallam juohkusij. Vassjeverrudagá ulmme 
máhttá årrot priváhttaulmutjijda valla aj buojkulvissan juirnalisstajda, 
åtsådiddjijda ja politijkarijda gudi berusti sebrudaksagstallamin.
Vassjeverrudagá ulmme máhttá aj årrot huodnahijda ja sajijda ma 
aktiduvvi religiåvnålasj jali kultuvralasj juohkusij, nåv gåk synagoga, 
moskea ja siebrretjåhkanimsaje.

Vassjeverrudahka máhttá vaddet tjavgap stráffav
Gut dahká vassjeverrudagáv máhttá duobbmiduvvát tjavgap stráffaj 
duobmoståvlån. Buojkulvissan máhttá nihtto jali bijnedibme doalvvot 
tjavgap stráffaj jus árvustaláduvvá le årrum vassjeverrudahka.



Gånnå verrudagá dagáduvvi?
Vassjeverrudagá máhtti sjaddat juohkka sajen. Máhtti sjaddat   hejman, 
skåvlån, barggosajen, internehtan jali ietjá sajen. Aktisasj gájkka 
vassjeverrudagájda le da dájvvamusát li vuododum  gehtjadimvuogen 
manna vissa juohkusa vuojneduvvi buorebun ja iehtjáda nievrebun. 
Vassjeverrudahka  juvdarijda máhtti almuk aj buojkodit gehtjadimvuogijt 
juvdárij birra buorep juohkusin stuorra bájnatjimijn ja fámojn 
sebrudagán. 

Vassjeverrudagá máhtti dagáduvvát umassláhkáj.Vassjeverrudahka samij 
vuosstáj máhttá buojkulvissan dagáduvvat vahágattema jali biejsstema 
hámen ulmijn boatsjojäládussaj.

Afrodárrolattja, roma ja hbti-ulmutja máhtti buojkulvissan 
vahágahteduvvat ja nálsoduvvat val gå li álmmulasj birrasijn. 
Relijåvnålasj vassjevverrudágá máhtti buojkulvissan merkahit 
oajvvegárvogabestibme jali bahájuonakteoriddjajt oabllom juvdarij 
vuosstij internehtan. 

Dábálasj dádjadibme l vassjeverrudahka agev merkaj ájnegasj 
alvos vahágahttemdáhpádusáj birra, valla ij hähttu årrot nåvti 
.Vassjeverrudahka máhttá aj årrot nihtos ja vuoledim javllamusájs, ma 
li dábálattjabu. Máhttá aj årrot ulmusj la nuppástaláduvvam aktavuodan 
vidnudagájn  jali fábmudagájn.

Vassjeverrudahka jali nuppástallam?
Dabálasj sagastimen aneduvvá nuppástallam báhko álu rievtugahtes 
giehtadallama umasse tjerdaj birra. Valla årotjit nuppástallamin lága 
milta de rievtugahtes giehtadallamin galggá gávnnut aktavuohta 
nuppastallamvuodojs muhtemijn, Lága milta máhttá rievtugahtes 
giehtadallam de årrot goappátjagá rievtugahtes nuppástallam ja 
nuppástallam nuppástallamlága milta.

Rievtugahtes nuppástallam la vassjeverrudahka mij njuolgadahteduvvá 
Verrudakbálkan. Dån dávk littja boadádallam vassjeverrudahkaj 
jus dån buojkulvissan buorgoduvá oasestit jali oadtjot sajev jali 
dievnastusáv sämmi ävton gå iehtjada. Vidnudalle val ja gut gájkkásasj 
tjåhkanimev ásat máhttá duobbmiduvvat rievtugahtes nuppástallamij. 
Duobbmiduvátjit de ulmustjin hähttu årrot ulmme nuppastallat ja galggá 
årro”jáhkedahtte” dån la nuppástaláduvvam.  

Nuppástallamláhka buorggu nuppástallamav barggoiellemin, 
åhpadussuorgen ja moatten ietjá sebrudaksuorgijn. Gåbttjå aj 
nuppástallamav vuododum álldarij ja sáhtusvuohtaj ja ij rávkká gut duv 
ietjáláhkáj giehtdallá dahká dav ájggomusájn: Dån máhtá danen oadtjot 
riektáv vahákmáksemij aj jus ulmutjin ij lim ájggomus duv nuppastallat. 
Dábálattjap la nuppástallam  gähttjaluvvá nuppástallamlága milta gå 
njuolgadusáj milta rievtugahtes nuppástallama birra.

Lågå ienebuv nuppástallama birra do.se

Jus dån la nuppástaláduvvam de dån máhtá aktavuodav válldet 
Polijsajn jali Nuppastimoatttsijn, Dån máhtá aj aktauodav válldet 
antidiskrimineringsbyrå:ajn.Dån máhtá de oadtjot viehkev ja diedojt duv 
riektáj birra ja gåktu dån máhtá doajmmat.

Båhtusa vassjeverrudagás
Ulmutja gudi boadádalli verrudahkaj máhtti bájnatjuvvat umassláhkáj. 
Muhtema  bájnatjuvvi buojkulvissan sjåhkajn, ráfedisvuodajn 
ja balojn, gå iehtjáda e bájnatjuvá avta ednagit. Boahtteájgen 
verrudakboadallamvuohta máhttá doalvvot skihpatjáledibmáj, hådjåj 
ja goavggáj. Dát la fámon gájkka verrudaktjerdajda ja l ájnas dån åtså 
viehkev jus dån väjá nievret.

” Mån baláv boadádallamis vaden, Mån oadav nievret ja 
dåbdåv stressav aj gå lav hejman.”

Boadádallat vassjeverrudahkaj máhttá aj buktet båhtusijs ietjá tjerdajt. Ulmusj 
gut la boadádallam máhttá buojkulvissan tjiehkagoahtet suv jáhkkudak 
tjadnusav, garvvet sajijt jali hiejttet berustit politijkalasj jali siebrreiellemav 
garvátjit vaden boadádallat. Boadadallat vassjeverrudahkaj internehtan máhttá 
doalvvot ulmutja hiebadi ietjasa vuogev ietjasa ävddånbuktet jali válljiji sjávot 
årrot. Verrudagá máhtti aj doalvvot lasedum dåbdov ráfedisvuodas goappátjagá 
gesi boadádaláj ja iehtjádijda sijá lahkusin. 

Vassjeverrudahka máhttá aj doalvvot nievredum viessomvidjurijda ulmutjijda 
gájkkásattjat. Ulmutjijn gejn la tjanos boadádallam juohkusijda máhtti vásedit 
siján älla sämmi máhttelisvuoda sajev oadtjot sebrudagán jali politijkan. 
Tjoaggulvisá  ja siebre máhtti boadádallat ekonomalasj vattesvuodajda 
tjuovvusijn sihkarvuohtabiedjamdagojs lasedum dárbbo.

Doarjja ja viehkke
Gávnnuji umasslágásj tjerda dårjas ja viehkes majt dån máhtá oadtjot jus 
dån la boadádallam verrudahkaj.Verrudagá diedádusán de dån galga oadtjot 
diededimev birra gånnå dån máhtá oadtjot dårjav ja viehkev.

Jus dån váttsá skåvlån de dån máhtá aktavuodav válldet skåvllåvarresvuodajn 
jali ságastit åhpadiddjijn. Jus dån barga de dån máhtá aktavuodav válldet duv 
barggovaddijn jali viddnudakvarresvuohtasujtujn. Skåvlåjn ja barggovaddijn 
la åvdåsvásstádus hieredit ja giehtadallat vuoledimijt skåvlån ja barggosajen.

Dån máhtá aj oadtjot viehkev ideella organisasjåvnåjs nåv gåk buojkulvissan 
Brottsofferjouren Svierigin. Sij fálli dårjav ja diededimev gejda li boadádallam 
verrudahkaj, vihtanijda ja lagámusájda. Siján li iesjmiellusasjbargge gudi 
ságasti moattelágásj gielajt ja máhtti vaddet dårjav aj jus dån i ságasta 
svierikdárogielav jali ietjá siváj diehti sidá dårjav duv iednegielan. Gå dån 
skuolka telefåvnnånummarav 116 006 de dån besa ságastit rádevaddijn gut 
duv gaskos duv bájkálasj verrudakboadádallamjouraj vil doarjjaj. Dån máhtá 
oadtjot dårjav ja viehkev aj jus dån illa dahkam polijssadiedádusáv verrudagá 
gáktuj, ja dån máhtá válljit  årrot tjiegos.

” Ij galga ballat viehkev adnomis. Majda l boadádallam  
le alvos ja máhttá duodaj bájnatjit ulmutjav.”

Jus dån la boadádallam verrudahkaj ja dárbaha sujtov jali dårjav de dån 
máhtá aktavuodav válldet duv varresvuohta- jali sujttoguovdátjijn jali 
akuvttaduostudahkajn. Dån máhtá aj gähttjat 1177 Vårdguiden internehtan 
jali skuolkat 1177 oattjotjit rádev ja bagádallamav. Buoragit manná åhtsåt 
sujtov aj jus ájgge l gållåm gå dáhpádus sjattaj.

Jus dån la nuorap gå 18 jage de dån máhtá oadtjot viehkev nuorajduostudagán 
duv kommuvnan jali internehtan. Muhtem kommuvnajn li doarjjaguovdátja 
nuorajda gudi li boadádallam verrudahkaj. Dån danna máhtá oadtjot 
doarjjasagastimijt, rádevaddemav ja ávkálasj viehkev. 



Sociáladievnastus
Sociáladievnastus duv kommuvnan gálggá fállat dårjav 
ulmutjijda gudi li boadádallam verrudahkaj. Goappátjagá 
dån gut la boadádallam ja duv lagámusá máhtti oadtjot 
dårjav. Doarjja majt sociáladievnastus fállá máhttá årrot 
ságastimdoarjja ja praktijkalasj viehkke.

Viehkev válde duv birrasin
Ulmutja duv birrasin, lagámusá ja rádna máhtti viehkedit moatteláhkáj. 
Mij dåbddu gassjel dávk sjaddá giehpep giehtadallat jus dån ságasta  
ulmutjijn gejna dåbdå jasskavuodav  Dån dávk dárbahittja viehkev válldet 
duv birrasis praktijkalasj dagoj nåv gåk aktavuodav válldet fábmudagáj 
jus dåbddu vájválasj.

Polijssadiedádusáv dahkat
Jus dån la boadádallam verrudahkaj jali dåbdå dån dárbaha suojev de dån 
galga aktavuodav válldet polijsajn. Dån máhtá ilmodit verrudagáv gå skuolka 
114 14 jali manádit polijssastasjåvnån. Jus la hähkkavijor de dån agev galga 
skuolkkat 112.

Gå dån dagá polijssadiedádusáv de l ájnas dån giehto nåv ednagav gå 
máhttelis. Jus vassjeverrudakoarre ájtsaduvvá árrat polijssaguoradallamin 
de polijssa máhttá vaddet buorep vuodov guoddaliddjáj. Máhttá båhtusav 
vaddet tjavgap stráffaj duobbmoståvlån. Gå dån dagá polijssadiedádusáv de 
dån iesj i dárbaha diehtet jus dat mij la dáhpáduvvam la vassjeverrudahka, 
valla buorre l gå dån giehto jus dån jáhká le nåvti. Polijssaj ja ietjá 
riektáorganisasjåvnnåj la de mierrdit jus dat la vassjeverrudahka. 

” Jus mån galgav årrot rievtuk de mån guoktáladdiv 
åvddåla. Valla polijsa duosstom lij ihkeven buorre, 
sij muv duostun duodalattjat.”

Buorre polijssaj diehtet:

•	 Delbasbágo ma li javladuvvam dáhpádusán.

•	 Sinntsima, gávne ja symbola vassjás diededimij sierralágásj juohkusa birra

•	 Gáttedumulmutjij åvdep dago, buojkulvissan sij li åvdebut buktám 
vuoledim moalgedimijt sierralágásj juohkusa birra.

•	 Ietjá dáhpádusá ma li áttjak dagáduvvam jali lahkusin vássjás jali 
nuppástalle åsij.

•	 Jus verrudahka l dagádum internehtan de l buorre vuorkkit ma li tjáledum 
sjerman vaj dujna li gåvå, javllamusá jali moalggema vuorkkidum.

Polijsa barggo vassjeverrudahkaj
Polijssa gähttjal nåv ruvva gå máhttelis åtsådit jus verrudagán dávk lisj 
vassjeverrudakoarre. Juo gå dån diedádusáv dagá verrudagága hárráj 
de dån máhtá oadtjot gatjálvisájt jus dån jáhká gávnnu sierralágásj 
oarre manen illastiddje verrudagáv dagáj. Ietjá oarre gå polijssa gatját 
vassjeverrudakooare hárráj le dat máhttá viehkedit buorep dádjadussaj man 
dábálasj la vássjeverrudahkaj. Polijsan gávnnuji sierralágásj guoradalle ja 
ássjedåbdde gudi barggi vassjeverrudagáj.   

Mujte: Muhttijn polijsa guoradallam ij båhtusav vatte vierredahkke 
máhttá guoddaluvvat ja duobbmiduvvat verrudahkaj. mierkki ij 
gávnnu muoges duodastus máhtátjit joarkket guoradallamav ja 
duodastit gut la velgulasj. Ij mierkki polijssa jali guoddaliddje ij 
jáhke masi  dån la giehttum. Duv polijssadiedádus la ájnas ja viehket 
vuosedit man dábáálasj verrudakvuohta le.  

Dujna dávk lisj riektá mávsálvissaj
Jus dån la boadádallam vassjeverrudahkaj de dujna lisj dávk riektá 
mávsalvissaj vahágijda majt verrudahka l buktám. Gå verrudagán l årrum 
vassjeverrudakoarre de máhttá vaddet riektáv alep mávsalvissaj.

Umasse mávsalvisáj tjerda

Dujna dávk lisj máhttelisvuohta oadtjot

•	 vahákmaksem vierredahkkes 

•	 duodastusmávsálvis duodastusoassesiebres

•	 verrudakvahákmávsálvis fábmudagás 
Brottsoffermyndigheten.

Gájk åvdemusát vierredahkke le gut 
vahákmáksemijn galggá mákset vahágijs majt 
verrudahka l buktám. Jus dån sidá rávkkat 
vahákmáksemav de dån galga giehttot dav 
polijssaj gå dån giehto mij la dáhpáduvvam.
Jus duobbmoståvllå mierret dujna l riektá 
vahákmáksemij de vierredahkke galggá dav makset dunji.   

Kråvnnåsunndefábmudahka duv máhttá viehkedit oadtjot biednigijt 
mávsedum jus la dárbulasj. Dujna lisj dávk riektá duodastusmávsálvissaj 
ja verrudakvahákmmávsálvissaj aj jus vierredahkke ij la duobbmiduvvam 
verrudahkaj jali jus vierredahkke ij máhte mákset vahákmáksemav. 
Aktavuodav válde duv jali duv duodastusoassesiebrijt ja fábmudagájn 
Brottsoffermyndigheten oattjotjit diedojt mij la fámon duv ássjen.

Dujna l rievtesvuohta suodjáj
Jus dån la ájteduvvam jali boadádallam muhtem ietjá verrudak tjerdas de 
dujna dávk lisj rievtesvuohta suodjáj. Danen la ájnas dån giehto polijssaj 
mij la dáhpáduvvam, sierraláhkáj jus dån ietjat dåbdå dårvodibmen jali 
balá vat boadádallat. Gut la boadádallam jali soajttá boadádallat verrudahkaj 
máhttá muhttijn oadtjot suoddjidum ulmusjdiedojt. Gávnnuji suoddjidum 
ulmusjdiedoj gålmmå tjerda.

•	 sekretässamihtta

•	 suoddjidum álmmuktjáledibme

•	 sjuggidum ulmusjdiedo.

Dån åtså sekretässamihttima ja suoddjidum álmmuktjáledime 
hárrájVärrofábmudagán. Värrofábmudahka dájvvalakkoj rávkká 
duodastusáv polijsas jali sociáladievnastusás. Sjuggidum ulmusjdiedojt 
dån máhtá åhtsåt polijsan, Dagáduvvá agev aktugasj árvustallam jus 
suoddjidum ulmusjdiedojn dávk littji almma bájnatjime.

Mujte
Vassjeverrudahka ij la val ládam ulmutjij gut boadádallá aktugasj 
verrudahkaj. Vaddá aj diededimijt ålles juohkusij masi boadádallam 
ulmutjin la tjanos ja l aj ládam mijá buorre ja ålediddje sebrudahkaj

” Vasjeduvvat ietjas almasjvuoda  
diehti baktji vuogijn mij ij vuojnnu.”

Fábmudagán brottsoffermyndigheten.se

Diedo dan diehtotjállagin gávnnuji aj jårggåluvvam:

•	 Arabiagiellaj
•	 Dari
•	 Ieŋŋisgiellaj
•	 Suomagiellaj
•	 Jiddisj
•	 Nuorttasámegiellaj
•	 Kurmanji
•	 Julevsámegiellaj
•	 Meängiellaj
•	 Persiagiellaj
•	 Románagiellaj/arli
•	 Turkiagiellaj
•	 Somaliagiellaj
•	 Sorani
•	 Oarjjelsámegiellaj
•	 Tigrinja

Box 470, 901 09 Umeå
Telefon: 090-70 82 00
registrator@brottsoffermyndigheten.se
www.brottsoffermyndigheten.se

